
MA JEMS KA IIL SAGEL AMA
JUDAQUENA

Ma Jems ka iil, dai ma Iesus aa ningamka. I
ai de qurli ga mas pet ma Jarusalem, i ra mu qa
ip ke ruirl se ama Kristenkena mai. I qatikka ga
iil luga ama langinka ip bareq aa lengiqi metta
ama Judaqena, i qurli ra ver ama qerlengiirang
sangis, i araa qumesta ta ingarl se ra, be qurli ra
ver iirang. Be ve luga amalanginka daiqasurare
ama gamansena ama atlunget.

Diiv Ama Merlen Iirang Ngere Tekmet Nauut Iv
Uut Taarl Malkuil
1 Maikka atlu, ngua, dai a ngen ak ma Jemes, i
ngut matna barek ma Iesus Kristus auur a Slurlka,
imaikkanguadaiama Ngemumaga aa maatpitka.
De iara ngu lil sagel ngen ama Ngemumaqa aa
uis 1 qurli ngen ver ama (erlengiirang i auur
a qumesta ta ingarl se ngen be qurli ngen per
iirang. 23 Gua rluavik, ariq aiv ama merleniirang
nget den per a ngen, i ma Satan ke siquat na
ngen, dai maikka mager iv ama arlias per a ngen,
i1 raquarli liirang aa nget den ip ngen deraarl
malkuil. Be diiv a ngen a tuagevep dai ama revan
sagel auut Mam. 4 Maikka ngu tekgel ngen ip
maikka ngen daarl mas pe ama qasiquarl-iirang
ip kuasik mager ip ngen aat. I maikka mager ip
ngeniama quatta be ama nankina dai ama revan
se ngen. De maikka ngen daarl malkuil ip kuasik
lenges na ngen.

> I ngen lu, kuarl aiv iak never a ngen i quasik
ke taneng ama saikngias manarevuk nagel ama
Slurlka dai mager ip ke nen sagel ama Ngemu-
magqa. Daidiivama Ngemumaqa qe qurla ga te aa
saikngias. Iraquarli ai de gerl kurl a uut maden te
aa tekmeriirang i buup niirang. De quasik mager
ip ke serlin auut i ariq aiv iak ke nen sagel ka.
6-7 Dav ariq aiv iak ke raring dai quasik mager
ip ka tu aa qevep maberl, dap mager ip ka tu aa
gevep ne ama revan. I raquarli lura i re tu araa
gevep maberl dai qurli ra ip taquarl ama valeng
per ama kaska i ama laurlka ge rlu na nget maden
maden. I lura raqurla dai diip kuasik mager iv
ama Slurlka ge qurl a ra te a geni. 8 Ama revan i
lura raqurlaira tu araa gevep maberl dai qatikka
diip ta tu araa gevep maden. Be diip kuasiq ama
Slurlka ge qurl a ra te a geni.

Ama Lengi Bareq Lura I Quasiq Araa Qerang De
Ngen Ne Lura I Buup Ne Araa Tekmeriirang

9 Ngen lu, ariq aiv iak never auut i quasiq aa
gerang, dav ama Slurlka ga taarl na ga be qe
tekmet de maget na qa, dai mager ip luga dai
ama arlias per a qa nevet liina. 10 Dav ariq aiv
ama Ngemumaga ga manep ne lura i ama gelaing
gelem ta, dai mager iv ama arlias per ara. I lura
1 buup ne araa tekmeriirang dai ra raquarl ama
ngerlang i qurli nget se ama veluus de masmasna
ngerep ngip. 11 Dai qatikka uut drlem ai aivama
nirlaga qes nis ama qunam de diip masna ngerep
ngip. Be angera ngerlang ngere raat be lenges
lenges na nget. Dai sagikka ama qaqet i buup ne

araa tekmeriirang dai diip ta raquarl ama qunam
imasmasna lenges lenges na nget.

Ama Slurlka Dai Quasiq Ai Qe Kiat Ne Ama
Qageraqa Saver Ama Viirang

12 Ngen lu, nemta i ra taarl madlek pe ama
merlen-iirang ara qames dai maikka diip ta dai
ama arlias per a ra. Be nasat de lura dai diiv ama
Ngemumaga ge qurl a ra te ama iames. I diip te
raneng ama ranbandem ama atlunget i murl ka
muvuusep ai diip kerl kuarl taqurla barekluraire
rarlik ka. 13De qua ariq aip lurairet lu ama aiska
ip te tekmet ne araa viirang, dai quasik mager ip
tatagen ma’, “Ama Ngemumaga ge kiat ne auutiv
uure tekmet ne liirang aa.”

Maikka quasik maget, i quasik mager iv ama
viirang ngere kiat ne ama Ngemumagda, de quasik
mager ip ke kiat ne ama gaqet sever ama viirang.
141 qatikka auur a rut ngere kiat na uut sever ama
viirang. 15 Baip ding se liirang aa ama viirang de
auur a rlan de uut tu auur a gevep sever iirang.
Baiv aa de uure tekmet niirang. Dai laip liirang
aa ngere kiat na uut saver ama aapngipki. Needs
revision here to include being allured away and
tempted.

16 Gua rluavik, kula ngene kaak temiis i ngen
druangen a gevep ai ama Slurlka ge kiarlet na uut
saver ama viirang. 171 qatikka ama Ngemumaqa

dai auut Mam ma revan. I murl ka matna ver
ama arliirang de ga mu iirang per ama uusepka.

De maikka quasik mager ip ke guirltik per a nas.
Taqurla de ga qurl auut te ama tekmeriirangiama
atlu iirang, i liirang aa menarevuk i maikka ama



Jems 1:18 iv Jems 1:26

seserl iirang. 181 qatikka qa rekmet na uut ne aa
lengi i maikka ama revan nget. I qa mat never
uut ne aa tuaqevep, be maikka qe narliip se uut
iv uure uirl se aa tekmeriirang mai.

Mager Ip Uure Narligel De Uuret Dadem

19 Gua rluavik, maikka mager ip ngene su re
liirang aa. De mager ip ngene taga mu a ngen
asdem nauirl. Dap kula masmasna ngene guirltiq
ama lengi, de qurla ngene serlin. 201 maikka ariq
aiv ama qurek per iak dai diip kuasiq ai aa mu-
gunes ne ama atlu be quasik mager ip ke tekmet
ne ama rleriirang ip taquarl ama Ngemumagqa qe
narliip. 21 Dai ngene suquv ama tekmeriirang
ama viirang nade ngen rlan de never a ngen a
tuaqgevep. Dap sung nangen de ngeneraneng ama
Slurlka aalengiisa ga mungetde angenarlan. I
maikka lunger aa dai diip nge tat never a ngen ip
ngene iames masmas.

22 De ngene narligel ama Slurlka aa lengi de
ngene tekmet ip taquarl aa lengi ngerel sil be
auut. I ariq aip kuasik dai ngene kaak temiis.
23-24 Dap kuariq aiv iak ke narli aa lengi de quasik
ke narligel nget, dai ga raquarl luga i qet lu nas pe
ama gerlapki, i maikka ge tagam ngim sagel nas.
Baiv aa de qa mit de ngerlangken per a qa ne aa
nemki.

25 Maikka ama Ngemumagqa aa lengi dai ama re-
van nget. I lungera ngere perik te ama qaget. Be
nemta iret lu nget sademna de re tekmet taquarl
ngerel sil, dai maikka lura dai ama arlias per a ra.
I quasik ngerlangken per a ra na nget. 26 Ngen lu,

ariq aiv iak ka tu aa gevep taqurliani ma’, “Ngua
dai ngu lautu ne ama revan.”

Dav arik luga dai vukpuk sa ma lengi ama
vunget mer aa aamki dai quasik ka drlem sa
lautu ne ama revan. I maikka ge sembal temiis i
raquarli aa lautu dai quasiq ama revan nget. 271
maikka ama lautu ama revan nget de ama Slurlka
aa saqang dai raqurliani, maikka mager iv uure
uas te ama sauakta de ngene lura ama arluis i
quasiq araa a nge ama lavu. De maikka mager iv
uure nging tig ama viirang never ama aivetki.

2

Kuasik Mager iv Uut Tatmet Se Ama Qagqet
Naver A Na

1 Gua rluavik, i ma Iesus Kristus dai auur a
Slurlka i maikka ama Atluga be mas. I maikka

aa ansinki ama slurlki be mager ip kula ngene
barl iaq aa rlenki dav iak dai ngen semagil na qa.

Maikka kurli. y
21 iari i maikka araa tekmeriirang i buup be re

rurlisnas ne ama luan ama ngarling per a nget
be ama serlav ama atlunget. I ariq aiv iak nevet
lura raqurla i gqa men be qurli ga varlen me ngen
per ama Lautu, de saqgikka iaq i ama ruus-per-a-
gaiquasik kerurlisnas ne amaluan ama atlunget.
3 Dap katikka ngene manep nas gel ama qelaing
gelem ta, de ngene sil ba ra ma’, ‘Diip ngen dugun
per ama atlu.’

Dap maikka quasik ngene manep nas gel ama
ruus-per-a-ra. De ngene tuqun na ra ma’, ‘Maikka
mager ip ngen dugun maamanau per ama aivet.’
4 Ariq aip ngene tekmet taqurla, dai ngene barl

iaq aa rlenki, dav iak dai ngene semagil na qa.
Taqurla, dai ama vu bareq a ngen i raquarli ngen
a sikmet nanaa ip taqua luga i ge barlmet ne ama
gaget ne ama tuagevep ama vu nget naik

> Guarluavik, ngene narli. Ama Ngemumaga qa
mak ne auut beiariiquasiqauur a gerang. Dap ke
narliip kerl kurl a uut te aa tekmeriirang i liirang
aa ip taquarl ama tuaqgevep, de aa arlem, ngen aa
dlek. Be nasat de uur ran saver aa luqupkiiai de
ge uas. Maikka ga tagen sevet liina ne aa revan
sagel uut, i uure rarlik ka. 6 Dap ngene tekmet ne
ama vu i raquarli ngene sem kelep lura i quasiq
araa a nge ama tekmeriirang. Dap ngu lu nemta i
ai de re tu ama merlen per a ngen? Maikka lura i
ama quvangiirang gelem ta. De nemta i ra kiarlet
nangenip te kot se ngen? Katikkalura. 7De gerlka
lura ra tuqut ma Iesus aa rlenki. Dap maikka aa
rlenki dai ama atlugi malai be qurl uut maget per
aa arlim.

81 sa murl ama Slurlka qa meragen ne uut
taqurliani ma’,
‘Maikka ngene rarliq ama seviraqi mai ip taquarl

ngene rarlik nas. De ngen derat never ara.’
Wok Pris 19.18

Maikka ama Slurlka qa meragen taqurla. Be
ariq aip ngene tekmet taqurla, dai ngene tekmet
ne ama atlu. 9 Dav ariq ngene tekmet muqas de
ngen derat nevet lura i ama tekmeriirang gelem
ta, dap ngenem ngim temanau ne lura i quasiq
araa gerang, dai a ngen a viirang aa. [ raqurla dai
ngen derarliq ama Slurlka aa lengi. De maikka
ama vura na ngen de ama Slurlka aa saqgang.
10 Be ngene lu. Arik iak ka tu aa qevep ai qa tit

kur ama Slurlka aa lengi mai dap ka rekmet ne
iani ama viini, dai luqa dai sa gqa merarlik ama
Ngemumaga aa lengi mai. 11 I maikka auut Mam
ke tekgelem i ge tuqun ma’,

‘Kula ngene tekmet ne ama vu i ngene ngangses.’
Kisim Bek 20.13-14
De saqiaskerlka qe tekgelem ma’,

‘Kula ngene peleng na.’ Lo5.17-18

Dap kuatta i ariq aiv iak i quasik ke ngangses
dap sa qa veleng iak, dai sa luqa ga merarlik ama
Slurlka aa Lengi mai. 12 Dai mager ip ngen der-
agen ne ama lengi ama atlunget de ngene tekmet
ne ama tekmeriirang ama atliirang. I raquarli
nasat de ama Ngemumaga dai diip ka raarl na
ngen ne aa Lengi ama seserlnget. I qatikka aa
Lengi dai diip ngere veriktem se aa qaqet. 13 Dav
arik kuasik iaq aa arlem never aa rluaqa dai diiv
ama Ngemumagqa ge raarl na qa ne ama Lengi
ama seserlnget, dap kuasiq aa arlem never a qa.
Dap luqga i aa arlem sagel iari, dai diip kuasik
mager ip keng ning ama Ngemumaga aa tuvetki.

Ama Tuaqevep Ngere Baing Se Ama Rleriirang
Ama Atliirang

14 Guarigena ngene narli. Ariq aiv iak ke tuqun
ai qa dai ga tu aa qevep sever ama Slurlka, dav
ariq aip per aa mugunes dai quasiq ai qe tekmet
ne ama atlu, dai diip lenges na qa. I qatikka ama
tuagevep naik dai quasik mager ip nge tat never a
ga. 15 Ngene lu, kua ariq iak dap kua iaik never a
uut i maikka quasiq a nge ama asmes dap kuarl a
nge ama luan, dai mager iv uut tat never a ra.

16 Dav ariq aiv uure tuqun ma’, ‘Maikka ama atlu
aa, 1 diiv ama Slurlka ga tat naver a ngi de diip
ngen dres ama asmes de mager ip ngene rurlisnas

ne amaluan’ o _
Ngulunanaa,iariq aivama lengi naik dap kuasiq

uut tat naver a ra raqurla dai maikka uure kaak
tem ta, dai maikka ama vu.

171 ariq aiv uut tu auur a gevep ai rerlas tem
uut men ama Slurlka dap kuasiq uure kurl iari te
a gerang, dai uure kaak temiis. I maikka quasiq
ai uut tu auur a gevep ne ama revan. Dai maikka
quasiq uure taneng ama iames. 181 iari dai re
dlek i re tuqun ai ama Slurlka dai diip ke iames
na uut i raquarli uut tu auur a gevep naik sagel
ka. Dav iari dai re dlek ai uure iames i raquarli
uure tekmet ne ama tekmeriirang ama atliirang.
Ngu lu nanaa, kua mager ip ngi reqerl a ngua ne
ama tuagevep naik, dap kuasik ngi rekmet ne a
geni ama atliini. Dap ngu tuqun ai diip ngu reqerl
angine gua tuaqevep iraquarli gua rleriirang dai
iirang ngerel sil ai ngua tu gua gevep marevan.

19Ngu lu, kua iari veleges na ngen dai re tuqun,
ai uur iamesiraquarli uure tu auur a gevep sever
ama Ngemumaga ama quanaska. Dai qatikka
mager aa. Dap ngene lu ma Satan aa iaus, dai
saqikka nge tu angera gevep naik sever ama Nge-
mumaga. Dap ngeterl a nget i ngereng ning.
20 Dap ngu lu nanaa, as kuarl ama a dul men a
ngen a ning. Arik ngene dlek se ma tuagevep naik
dap kuasik ngene tekmet ne ama tekmeriirang
ama atliirang, dai a ngen a tuagevep dai quasiq ai
ama revan nget.

21 Dap maikka mager ip ngen dru a ngen a

gevep sever a uur a murlka ma Abraham i murl
lua 1 qa quarl te aa uimka ma Aisak sagel ama
Ngemumaga. I maikka ga siquat ip ka tit naser
ama Slurlka aa Lengi, be qa quap mer aa rik de
ga mu qa ver ama buurlemka aa uuves ne ama
dul. I ge tekmet taquarl ama Ngemumaqa qa
tagen. Dai maikka ama Slurlka qa tis ka ai ama
atlugairaquarlima Abrahamka titnaser aalengi.
22Ngen lu, maikka aa tuagevep ngen aa rleriirang
dai iiram ngeret matna taquarlna. Dai maikka
ma Abraham aa rleriirang dai iirang ngerel sil
sever aa tuagevep. 231 maikka ama lengi nep ma
Langinka dai ngerel sil ne ama revan taqurliani
ma’,
‘Abraham daimaikka ka tuaa gevepne amarevan
sagel ama Ngemumaqa, i ai de ge tekmet
taqurla. De ama Ngemumaga get lu qa de

ga tis ka ai ‘Ama Atluqa.’ Stat15.6
[ ga tis ka ma’,
‘Guarluaga na ngi’ Aisaia41.8

24 Ama Slurlka dai diip ka tis uut ai ama atlura
nauutiariqaiv uure tekmet ne ama tekmeriirang
ama atliirang de uut tu auur a gevep sever a qa.
Dai maikka a uur a tekmeriirang ngerel sil sever
auur a rut. Dav ariq uut tu auur a gevep naik dai
liina dai as kuasik maget.

25 De ngen drlem sevet ma Raiap i murl ama
ngerl-met-ki. Dai ngu lu nanaa be ama Slurlka
ga tis ki ai ama atluqi? I maikka murl kia tu ara
gevep sagel ama Slurlka be gia tat nevet ma Josua
aa liinka. Be gia nem ta nev iaq ama aiska tiq
araa qumespik ip diip kuasik lenges na ra. 261

ngen lu, ariq aiv iaq i quasiq ama geneqaga-vem-
ka dai ama ngipka. Dai saqikka raqurla i ariq
iak ka tu aa gqevep dap kuasik ke tekmet ne ama
tekmeriirang ama atliirang dai qatikka quasiq ai
ge iames i quasik ka tu aa gevep ne ama revan.

3

Mager Iv Uure Uas Te Auur Aam

1 Gua rluavik, kuasik mager ip buup nara never
a ngen, i ngene tekmet ip ngene su ama qaqet. I
ngene lu, laiv ama Ngemumagqa ga raarl ne auut
ne aalengi ama dlek pem nget. 21 uut mai dai uut
drlem sa tekmet ne ama viirang. Dap luqa i quasik
ka tagen ne ama lengi ama vu nget, dai maikka
diiv ama atluga mas de maikka diip mager ip ke
taqa uas temiis.

31ip taquarl ama qasiquatka ne iariirat drlem

saatmit dama hos. I ra tu ama ainini mer ama
hoski ara aamki i raqurla ip diiv ama hoski ki

narligel are mam. I maikka raqurla dai diip kia tit
kur are mam aa tuaqevep. 4 De saqikka ama sipki
dai ama qasiquatka. I maikka ama sip dai ama
slurlnget dap liirang aa, i ai de re nging iirang se
ama sip ira tisiirang ama stia, dai ama giliirang. I
liirang aa nget drlem saatmit se ama sip me seserl.
Be ariq aiv ama laurlka qe sis dav ama stiaqa
dai qatikka ga raneng a qi malkuil. Dai maikka
raqurla dai ama sipki kia tit kut luga i ra tis ka ma
Keptan aa tuagevep. >De uuretluver a nas. [ auur
aam, dai ama gil-nget dap nget drlem sa meragen
ne ama tekmeriirang ama viirang. I qatikka ne
liirang aa dai ai de uure barlnas.

Taqurla, be uuret lu ama gasiquatka ne ama
aakguingki. I aip tek guing dai diip puk se ama
altingini ama giliini, dap diip ngi iistem iini dai
diip buup ne ama qgevel nge rang. ¢I auur aam
ip taquarl ama altaing i ngere nin ama varlii.
Dai saqikka auur aam dai ngere nging demna ne
ama viirang never ama aivetki. Taqurla, be uure
lenges nanas. I maikka auur aam dai nget taquarl
ama arluga navet ma Satan aa luqup. I maikka qe
lenges ne auur a tekmeriirang mai.

71 mager iv ama qaget te uirl se ama aurl
ngen ama uaik, ngen ama tekmeriirang nep ma
gevelka. Maikka ama qgaqget terl uirl se ama tek-
meriirang mai, 8 dav auur aam dai quasik mager
iv uure uas tem nget. I nget dai ama vunget, de
angera dlek peviit. Maikka auur aam dai raquarl
ama talak-pem-ka i ai de ge peleng ama gaqet.
9Ngene lu, ai de uut tagen ne ama atlu sagel auut
Mam ama Slurlka, dap per iang de uut tuqur ama
gaget. Dav ama Slurlka ga rekmet ne lura ama
gaqet ip katikka raquarl ka. 10 Dav ama aamki
ama udekkaqi i giat drlem sa baing se ama lengi
ama atlunget dap per iang de ama lengi i maikka
ama vunget. Gua rluavik, liina dai maikka ama
vu. 11 Dap ngene lu ama kainaqgi ama menpitki,
dai quasik mager ip puk se ama gerlaviim ama
udakaiim met ki, i ama atluqi de ama gaingka-
vem-ki. Katikka quasik maget. 12 de ngene lu,
ama lamesaqa dai quasik mager ip ke ral ama
mimiam. De ama ialaga dai quasik mager ip ke ral
ama lamesaqga. De ama kaska dai quasik mager
ip guirltik per a ga iv ama kainaqi naik. Taqurla,
dai quasik mager iv uut tagen ne ama lengiiram, i

ama atliini ngen ama viini mer auur aam.

Luqa I Qa Raneng Ama Slurlka Aa Saikngias,
Dai Diip Ke Taqa Tekmet

13 Kua ariq iak never a ngen i ga tu aa qevep

ai aa tuaqgevep dai ama atlunget. Dai mager iv
aa mugunes parlen ama qaget dai uus ngerel sil
sever a ga. l mager ip ke manep nas de ge tekmet
ne ama rleriirang ne ama Slurlka aa saikngias.
14 Kua de a ngen a rlan dai ama bunuus de a
ngen a rut nge taarl be ngene narliip se iari ara
tekmeriirang? De qua ngen deragenses de ngene
narliip ngene barlnas? Taqurla dai maikka ngen
ngim temanau ne ama lengi ama revan nget.

15 Katikka liirang aa raqurla ama tekmeriirang

dai quasiq ai liirang aa naver ama Slurlka aa

luqup. Dap katikka iirang naver ama aivetki. I

liirang aa dai ma Satan aa tekmer-iirang.

16 Katikka lura i re tekmet ne liirang aa raqurla

i re barlnas de re narliip se iarang, dai quasiq

airatatnever araarluavik. Taqurla dai qatikka

luraratdrlem sa tekmet ne ama viirang per ama
luqup.

17Dav ama Slurlka qa qurl auut te aa saikngias

ama atlunget i maikka ama uupka vem nget.

De maikka uure palu iv uut tat naver auur ari.

De uure taqal sil ba na de auur arlem naver a

na marevan. De uure tekmet ne ama tekmeri-
irang ama atliirang sagel na. Maikka quasik

masmasna uut taarl ne iari ne amalengi. De ver
auur a mugunes dai quasiq uure kaak.
18 Ariq aiv iak i qa aat aa arlim, baip laip ka guirl
ip ka terl a nget i sa ama asmes ama atlunget

de arliis. Dai saqikka lura i re tekmet ne ama
lengi ama uupka vem nget dai diip ta tu ama lengi
ama atlunget be maikka diip baingbaing se ama
tekmeriirang ama atliirang.

4

Ama Qaqet I Re Rarlik Ama Aivetki Ara
Gamansena Dai Ama Ngemumaqa Aa Qumesta

NaRa . )
I Dap ngu lu nanaa be ai de ngene serlin na na

de ama qurek per a ngen a rut? Katikka liirang
a nget den nade a ngen a rlan i ngene narliip
senas. I maikka ama uilas de a ngen a rlan sever
ama viirang. 2 Kua iari never a ngen i a ngen
a rut ngerek nak te iarang nagel iari dap kuasik
mager ip ngen der iirang. De raqurla, de ngene
peleng ta navet liirang aa ip diip bareq a nas. I
maikkangene dlekingene narliip ngen deriirang,
de maikka ngene serlin nana, de ngen dresna.
Dai ngen lu, i quasik mager iv a ngen a gerang i
raquarli quasik ngene nen ama Slurlka. 3 Dap per
iang de ngene nen sagel ama Slurlka dap kuasik
kerl kurl a ngen i raquarli ngene nen de iarang
1 ngene narliip se iirang iv iirang nge tat never a
ngen naik.

4 Ngene lu, ngen dai ngen drlem sa barlmet
nanas. Kua quasik ngen drlem ai aip lura re
narliip se ama aivetki araa tekmeriirang, dai diiv
araa qumespik nana, te ne ama Ngemumagqa. A
revan, i lura i re narliip se ama tekmeriirang
naver ama aivetki dai diip lura dai ama Slurlka
aa qumespik nara. 5 Ama Slurlka aa lengi nep ma
Langinka, dai nge taqen taqurliani ma’,

‘Sama Ngemumagqa dai ga mu aa Qevepka de auur
arlan. Maikka qe narliip slepslep per auut
te ama atliirang.’

Kua ngen dru a ngen a gevep ai ama lengi aa
maden? Katikka quasik.

6 Dap ngene lu ama Ngemumaqa dai aa arlem

peviitimaikka ama dlek pem ngetiama Langinka

ga sil ma’,

‘Ama Ngemumaga dai quasik ke narliip se lura i
re barlnas, dap lura i re manep nas dai aa
arlem peviit never ara.’ Sindoun 3.34

"Imager ip ngene semagil nanas per ama Ngemu-

maga aa arlim, dai diip ngene nem ma Satan be

diip ka dai ge uait namen na ngen. 8 Dap ngen,
dai ngen dren sagelna ne ama Ngemumaqga de
diip ka dai gat den sagel ngen. Dai maikka ngene
lemerl te ama guvang na de a ngen a rlan taquarl
ngene lemerl a ngen a ngerik mer ama kainaqi.

I qatikka ama vura na ngen, i ngen dru a ngen

a gevep maberl. 9 Maikka mager ip ngenek nak

se a ngen a viirang. Be ngen i ama amumas met

ngen, dai mager ivama arlemigl na ngen. De lura

i ama arlias per a ra dai mager iv ama merlenka

ver ra. 10 De maikka ngene manep nas per ama

Ngemumaga aa arlim, dai diip ka taarl na ngen.

Kula Uut Tuqut Na
11 Gua rluavik, kula ngen druqut na. I ariq
iak ka tuqur aa rluaga ne ama lengi ama vunget
dai ga tit puugas ne ama ais ama atlunget nagel
ama Ngemumagqa. Arik ke tekmet taqurla, dai qe
narliip ke barlnas i qe uas te ama Ngemumagqa
aa lengi. Dai raqurla, dai sa gqa merarlik ama



Jems 4:12 XV Jems 4:17

Ngemumaqga. Maikka quasik ka narligel ka dap
ka tu aa gevep ai gqa dai ama Aamngimka na qa.
12 Katikka ama quanaska i ge kurl auut te ama
lengi i maikka auur a Uaska na qa. I ga dai ge
uas te ama aiska ip ka ter auut sarevuk. De ge uas
te iaq ama aiska i maget na ga ip ke iames de ge
peleng uut. Dap kuasik mager ip ngen deret aa
luqupka ip ngen deraarl ne iari.

13 Dap ngu lu nanaa be ngene barlnas i ngen
deraarl ne a ngen a rluavik ne ama lengi? I
sademna de iari never a ngen ta tagen, ma’, “Iara,
be aaviit dai diiv uure tekmet ne auur a bisnis pet
lugia ama gerlingki de qurl uut se iang ama ages.
Dai maget ip laip puk se ama gelaing i buup naver

auur a bisnis.” ' ' _
14 Dap sung na ngen. I quasik ngiat drlem aip

ngi tekmet nanaa. I gia mugunes dai raquarl ama
aatem i qurli nget kuarla de ngere saasik. Dai a
ngen a mugunes dai raqurla.

15Dap mager ip ngen deragen per a na taqurliani
ma’, “Ariq aiv ama Slurlka ge narliip se ngua
ip ngu tekmet ne gua bisnis dai diip ngu tekmet
taqurla, ip taquarl ke narliip.”

16 Dav as iara, dai ngene barlnas naver a ngen a
tekmeriirang, dai liina dai ama viini. 17 De gerlka
ariq aiv iak kat drlem se ama aiska ama atluqa
ip ke tekmet ne ama atlu dap kuasik ke tekmet

taqurla; dai sa luqa dai aa viini de ama Slurlka aa
sagang.

)

DiivAmaAlkuil Barek Lural Ra Mugun Per Ama
Qelaingka Aa Rleng

1Tara ngua tagen sagel ngen i lu ngen aa i ngen
drugun per ama gelaingka aa rleng. Dai mager
ip puktik per a ngen ne liirang aa, i laiv ama
merlen iirang nge ren sagel ngen. I diip ngenek
nak, de ngenes nes mavik. 21 sa ngen a quvang
dai sa rlutrlut pem nget de a ngen a luan dai ama
serlang nge tes nget. 3 De a ngen a gelaing dai
sa ngeterl veranas, be lungera a ngen a gelaing
i ngeterl veranas, dap sa ngen muvem nanas ne
ama tekmeriirangibuup naver ama aivetki,iama
gelaing beiarang taqurla. Dai diip dalkuilna ngen
ilua i ama aivetki qi perleset. 41 raqurliani lura
gia buaiskena i murl ta ter ama asmes, baiv aa de
nginban araver araarleriirang, dai nakka quasik
ngin ban a ra maget. Dap nakka ngi suam se araa
iang ama qelaing. De sa res nes sagel ama Slurlka
iama Aamngimka i ge uas te ama qaqet mai.

5 Lua i a ngen a mugunes per ama aivetki
dai maikka ngen druqun per ama tekmeriirang
aangera rleng never ama aivetki. De maikka ver
a ngen a mugunes dai ngene riirl, be quasiq ama
getki vem ngen. Dav a ngen a nirlaqa ip ngenep
ngip, dai sa vuk se qa. 6 De sa ngen deraarl ne iari
ama atlura i quasiq araa a nge ama viirang. De
quasiq ai ra taarl sev a ngen kames dap maikka
ngen peleng ta.

Uut Taarl Malkuil Per Ama Merlen De Uurem
Ngim Naa Ne Ama Slurlka
7 Dap gua rluavik, ngene palu de as ngenem
ngim naa ne luga ama nirlaqa ip diiv auur a
Slurlka ge guirl. Ngene lu, taquarl iaq i ge tekmet
ne aa sleng de qa mu ama gam. De maikka qge

narliip se ama qaikki ip kia terl ver aa sleng ip
ngere riirl. De saqiaskerlka laip ke narliip se ama
a qaikki ip ki riirl ama asmes bareq a qa. Taqurla
dai de ge uas ip pet luga ama nirlaqa ip ke tal
ama asmes naver aa sleng. 8 Dai saqgikka mager ip
ngenem ngimnaane ama Slurlka aa nirlagaiama
gares ip kat den. 9 Gua rluavik, kula ngen deragen
sena. I arik taqurla dai diiv ama Slurlka ga raarl
na ngen. Dap ngen lu, sa uur a Uaska dai se ama
gares ip baing baing se qa.

10 Maikka mager ip puktik per a ngen ne lura
1 murl miaimek tel sil ne ama Ngemumagqa aa
lengi. I murl buup ne araa qumespik ta lenges
na ra. Dap katikka ra maarl malkuil be deng ira
ngip. 11 De maikka lura dai ama arlias per a ra.
De raquarl ngen drlem sevet ma Jaub, i maikka
murl miaimek ka ral ama getget ngen ama merlen
iirang.

Baiv aa de saqiaskerlka ama Slurlka qa guirltik
bareqaqane ama atliirang. Be maikka ama arlias
per a gqa malai.

I maikka ama Slurlka aa ngimsevetki veviit, de
maikka aa arlem dai quasik mager ip perlverleset.

12 Gua rluavik maikka ngua tagen madlek
sagelem ngen, ip kula ngen druqut, de qula ngen
deragen mavik mer a ngen a aam. Dap mager ip
ngen tarlisdem ne ama lengi ama revan nget. De
ngen deragen ma’, ‘Mamerl.’

De ariq aip kuasik ngene narliip se a geni de
ngen deragen ma’, ‘Kurli ngua.” Dav ariq aip ngi
rluses de ngia tagen ne ama lengi ama vunget dai
diiv ama Ngemumaqa ga raarl na ngi ver ama
lengi.

Ama Raring Ama Atlunget

I3Dapkuarik aiviakiama merlenka ver a ga dai
mager ip ka aanemet de ge nen ama Slurlka ip ka
raatneveradqa. Dap kuariqaiviaqiamaarlias per
a qa dai mager ip ke taing ne ama arlias sagel ama
Slurlka. 14 Dav ariq iari never a ngen i re temarl
dai mager ip tes nes te lura i ama Aamngimta nep
ma Lautu. De mager ip lura ra ren sagel ta, de ra
tu araa ngerik per a ra de re nen sever a ra de ra
tu ama marles nev ama mungka aa gam per ara,
de rerl kurl a ra re ma Iesus aa dlek. 151 ariq aip
lura i re nen, dav araa tuagevep dai ama revan,
daidiivama Slurlka garaatnever ara, be diip lura
ra raarlviit never araa bit. De qua ariq aiv araa
viirang dai diiv ama Slurlka ge suquv iirang.

16 Be mager ip ngene sekdem mer a ngen a

viirang de ngene raring bareq a na. Dai maikka
mager iv ama Slurlka ga raat never a ngen. Ariq
aiv iaq i ama atlu aa tekmeriirang i rlas tem ka
men ama Slurlka, dai maikka mager ip ke nen
be diip ket lu ama Slurlka aa dlek peviit. 1718
maikka murl ma Ilaija i ama Slurlka aa Aamki
na qa, dai nagerl murl a dlek taquarl uut. Dap
maikka ge raring ivama Ngemumada ge riktik de
ama qaik. Be maikka quasiq ama qaik se ama ages
ama depguas de ngen ama iaquan ama ngeriqit
ngen a qi.
Be aip perleset lungera ama ages de sagiaskerlka
ge raring iv ama qaikki, de sagias ama Ngemu-
maga ga nem ama qaikki sevet luqia ama qer-
lingki. De maikka ama asmes nge riirl. Dap ma
Ilaija dai ama qageraqga naik ip taquarl uut.

19 Gua rluaviq, ariq aiv iak never a ngen i qa tit
puugas ne ama Slurlka aa lengi dai mager iv iak
ka tat never a qga ip ke guirl a gqa. 20 Dai mager
ip ngen du a ngen asdem, ariq aiv iak ka guirl aa
rluaga nev ama aiska ama vuqa dai qa tat naver a
ga. Taqurla dai qa guirl aga never ama aapngipki.
I arik ke tekmet taqurla bareq aa rluaqga dai qa
rekmet be verleset ne ama viirang i buup never a
qa.

Katikka verleser aa

